ՀԻՄՆԱՎՈՐՈՒՄ
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելվածների «ՀՀ տարածքային կառավարման և ենթակառուցվածքներ նախարարություն» բաժնի 99.1-րդ կետի կատարումն ապահովելու  նպատակով՝ ՀՀ վիճակագրական կոմիտեն համապատասխան գրությամբ դիմել է ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե) պետական բյուջեի միջոցների հաշվին վարձակալած տարածքը պետական սեփականություն հանդիսացող տարածքով փոխարինելու խնդրանքով:
[bookmark: _Hlk187332259]Ի պատասխան ՀՀ վիճակագրական կոմիտեի գրության՝ առաջնորդվելով ՀՀ կառավարության 22.12.2022 թվականի թիվ 2057-Ն որոշման 2-րդ կետով, Կոմիտեն Վիճակագրական կոմիտեի տեղակայման համար առաջարկել է դիտարկել ՀՀ, Լոռու մարզ, քաղաք Ստեփանավան, Երիտասարդական 47, Երիտասարդական 51/1, Անդրանիկի 79, Բաղրամյան 147 և Գ․ Նժդեհի 2 հասցեներում գտնվող շենքերի ազատ տարածքները։
[bookmark: _Hlk187332466]Հիմք ընդունելով ՀՀ վիճակագրական կոմիտեի համաձայնությունը՝ ՀՀ, Լոռու մարզ, քաղաք Ստեփանավան, Անդրանիկի 79 շենքի 1-ին հարկից 23,6 քառ․ մետր մակերեսով  ոչ բնակելի տարածքը Վիճակագրական կոմիտեին ամրացնելու առաջարկության վերաբերյալ, Կոմիտեի կողմից մշակվել է «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող ՀՀ, Լոռու մարզ, քաղաք Ստեփանավան, Անդրանիկի 79 շենքի 1-ին հարկից 23,6 քառ․ մետր մակերեսով  տարածքը հետ վերցնել Կոմիտեից և ամրացնել ՀՀ վիճակագրական կոմիտեին:
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում նախատեսվում է ծախսերի կրճատում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  



